
Lis Pages vaudoisesET
PATRIE

^^^^r-^

AMICALA DAI PATOISAN DE SAVEGNY-FORI

L'è pè on gale tein d'hivè que mé d'onna treintanna de fidélo z'ami dâo

patoi se sant réuni à l'Auberdzo dâi z'Alpè, à Savegny, lo 22 de fèvrâi 1986, po
lâo tenâblya statutâira quemeint l'è la coutema po la premfre de l'annâi'e.
Manquâve bin quauque z'ami qu'avant ramassa la couerla, lo presideint assebin,
et dinse lâi avâi min de Reynold Richard po présida la tenâblya. Ma la vice-pre-
sideinta Marie-Louise Goumaz l'a eimpougnf l'affére et tot l'è z'u âo pe-
colon. L'a z'u lo plliésf d'annoncf la preseince dâo menistro, Monsu Braillard,
que s'è pllié bin avoué no, et pu l'eintrâi'e dein noûtr' Amicala de quatro novf
meimbro; adan la presideinta de sti dzo sohfte la binvegnâita à clliâo novf
z'ami, de mfmo qu'à tota l'asseimblyâi'e. L'a oncora lo regret d'annoncf la

dèmechon de doû z'ami patoisan.
Onna menuta de sileince l'è observa ie po honora la mémoire dâi z'ami

que no z'ant quitta, que sant Jacques Delessert, Blanche Crisinel et Jean-Robert
Goumaz, èpâo de Marie-Louise Goumaz.

Madeleine Porchet l'a preseintâ Iè compto que se tfgnant galésameint
bin, que l'a de Bluette Golay dein son rappoo et l'ant ètâ ademet avoué re-

mâchameint à noutra bossfre.
Lo comitâ l'a ètâ renomma po onn'annâi'e : presideint, Reynold

Richard; vice-présideinta, Marie-Louise Goumaz; bossfre, Madeleine Porchet;
segrètéro, Frédéric Duboux, et pu, po reinplyècf l'ami Delessert, decèda, l'è
nomma on tot fidélo, Gontran Bourquin, meimbro de la tropa dâo "Dicchounéro

dâo patoi vaudois".
Votâi'e pè quâsu tota l'asseimblyâi'e, la cotisachon l'è passâi'e de 8 à

10 francs. La salyâita sarà décida ie à la tenâblya que vin.
Lo cernita l'a sondzf ai z'ami patoisan que sant ein peinchon et pu à

clliâo que sant arrevâ âo bf l'âdzo de noneint'an et mé po Iè z'èlèvâ âo titro de

"Meimbro honoréro", ye sant : Elise Jordan, 96 z'an; Ida Monachon, 91 an;
Elisabeth Sallaz, à Boissonnet; Jules Gilliéron, 95 an, et pu Ami Reymond, à

l'Epetau de Lavaux. Respet à stâo z'ami.
Tandu l'eimpartyà famelyfre, n'ein oyu galésè tsanson, musica et

bounè gandoisè. Pu l'è arrevâ l'hâora dâo petit-goutâ, bin meretâ.
Adan, noûtrè z'amicâlè peinsâie ai z'ami malâdo et noûtrè voeu de

meillâo santâ et pu : à révère
F. Duboux

